
Халқымызда «Қарты бар үйдің – қазынасы бар» деген ойлы тәмсіл 
бар.

Осы орайда қазыналы қарттарымызға құрмет көрсету, оларды 
қамқорлап, қолдау жасау – ата-бабаларымыздан келе жатқан 
қасиетті салт-дәстүріміз, ерекше борышымыз. Өздеріңіздің өмірлік 
тәжірибелеріңіз бен ақыл-кеңестеріңіз, тәлім-тағылымдарыңыз кейінгі 
буын үшін аса қажет, әрі маңызды.

Сіздердің мұнайлы өңіріміздің өсіп-өркендеуіне, дамуына, жастар 
тәрбиесіне қосқан үлестеріңіз өлшеусіз. Бүгінде бейнеттеріңіздің 
зейнетін көріп отырған шақта да ұрпақтарыңызға игілік пен ізгіліктің, 
пайым-парасаттың өшпес үлгісін танытып келесіздер.

Биыл еліміздің қоғамдық-саяси өмірінде елеулі реформалық өзгерістер 
орын алды. Алғаш рет бір палаталы парламент–Құрылтай сайлауы 
өтіп, қазір жұмыс істеуде, Вице-Президент лауазымы, Қазақстан 
Халық кеңесі құрылымы да Конституцияға енгізіліп, жүзеге асты. 
Мемлекет басшысы Қасым-Жомарт Тоқаев осы жаңа Ата Заңды 
халықпен біте қайнастыруда және келешек ұрпаққа сапалы білім беру, 
өңірлік саясатты жетілдіру, саяси жаңғыру, ұлтты ұйымдастыруда, 
жас буынды Отанға сүйіспеншілік, патриотизм рухында тәрбиелеуде 
ардагерлердің белсенділігіне зор үміт артып отыр. Ендеше, өздеріңізді 
әркез осындай асқаралы міндетті орындауда алдыңғы шептен 
көретінімізге бек сенеміз.

1 қазан – Халықаралық қарттар күні мерекесімен Сіздерді шын 
жүректен құттықтай отырып, мықты денсаулық, әдемі қарттық 
және ұрпақ қызығын ұзағынан көруді тілеймін.

Болат АҚШОЛАҚОВ,
Атырау облысының әкімі

*1 қазан – Халықаралық қарттар күні*5 қазан – Мұғалімдер күні

Құрметті ардагерлер!Құрметті ардагерлер!

АТЫРАУДА 1 ҚАЗАННАН БАСТАП ЭЛЕКТР 
ҚУАТЫНЫҢ БАҒАСЫ ҚЫМБАТТАДЫ. ЕНДІ 1 
КИЛОВАТТ/САҒАТ ЭЛЕКТР ЭНЕРГИЯСЫ ҮШІН 
ӘР ТҰРҒЫН 24,52 ТЕҢГЕ ТӨЛЕЙДІ. БҰЛ ҚАЗІРГІ 
БАҒАМЕН САЛЫСТЫРҒАНДА 10 ПАЙЫЗҒА 
НЕМЕСЕ 2,23 ТЕҢГЕГЕ ЖОҒАРЫ.

«Атырау Жарық» ЖШС директоры Мейірбек 
Ғұбашевтың айуынша, бұған дейін серіктестік тарифті 
1 кВт/сағ үшін 28,98 теңгеге дейін, яғни 30 пайызға 

көтеруді ұсынған болатын. Алайда, ұсынысты қараған 
Табиғи монополияларды реттеу комитетінің Атырау 
облысы бойынша департаменті бағаны 24,52 теңге 
көлемінде ғана келісіп бекіткен.

Бағаның өзгеруіне энергия өндіруші және энергия 
беруші мекемелер тарифтерінің өсуі, ұлттық жоба 
бойынша шығыстардың енгізілуі және қызметкерлер 
жалақысының артуы себеп болған.

Жаңа баға бүгіннен бастап қолданысқа енді.
Айбөпе САБЫРОВА

2023 ЖЫЛДАН БАСТАП 
ҚАЗАҚСТАНДА МҰҒАЛІМДЕР 
КҮНІ РЕСМИ ТҮРДЕ 5 ҚАЗАНҒА 
БЕЛГІЛЕНДІ. КӘСІБИ МЕРЕКЕ 
ҚАРСАҢЫНДА ҰСТАЗДАРҒА 
АЛҒЫС БІЛДІРУ ЖӘНЕ ОЛАРДЫҢ 
ЕҢБЕГІН ДӘРІПТЕУГЕ БАҒЫТТАЛҒАН 
«ҰСТАЗЫМ, АРДАҚТЫ ҰСТАЗЫМ!» 
АТТЫ РЕСПУБЛИКАЛЫҚ АКЦИЯ 
БАСТАЛДЫ.

29 қыркүйек пен 5 қазан аралығында 
өтетін «Ұстаз – ұлт шамшырағы» іс-
ш а р а л а р ы  а я с ы н д а  б і л і м  б е р у 
мекемелерінде педагог мәртебесін 
арттыру, ұстаздық кәсіпті насихаттау 
және мұғалімдердің еңбегін кеңінен 
дәріптеуге бағытталған түрлі мерекелік, 
ағартушылық және тақырыптық іс-шаралар 
ұйымдастырылады.

Бүгінде Атырау облысының білім 
беру саласында 20 369 педагогикалық 
қызметкер жұмыс істеп жүр. Оның 
ішінде 5 035 педагог – модератор, 3 865 
– сарапшы, 2 306 – зерттеуші және 87 
мұғалім  – шебер педагог санатына ие. Олар 
– өскелең ұрпаққа сапалы білім беріп қана 
қоймай, олардың азаматтық ұстанымын 
қалыптастырып, тұлғалық дамуына бағыт-
бағдар беретін маңызды мамандық иелері.

Облыстық білім беру басқармасының 
баспасөз  қызмет і  хабарлағандай , 
республикалық акция аясында әрбір 
азамат өзінің ұстазы немесе тәлімгері 
туралы айтып, естелігімен бөлісіп, 
алғысын білдіре алады. Қатысушылар 
әлеуметтік желілерде ұстаздары туралы 
фото, видео немесе әсерлі оқиғаларын 
#ҰстазымАрдақтыҰстазым хэштегімен 
жариялап, хат немесе ашықхат жолдай 
алады. Сондай-ақ алғысын ұстазына жеке 
өзі білдіруіне мүмкіндік бар.

Облыс тұрғындары,  оқушылар, 
түлектер, ата-аналар мен қоғам өкілдері 
де акцияға белсенді қатысып, өмірінде 
і з  қалдырған  ұстаздарына  деген 
ризашылығын білдіре алады.

Ұстазға деген құрмет – білімге, 
болашаққа және елдің дамуына деген 
құрмет.

Мәлике МӘЛІК

Қандай ғажап Қандай ғажап 
 Ұстаз деген ұлы есім! Ұстаз деген ұлы есім!

*Акция

*Тариф *Сүйінші!

Ұстазды дәріптеу – 
ПАРЫЗ

ОЛИМПИАДАНЫҢ 
күміс жүлдегері

Мектеп табалдырығын енді аттаған әр 
баланың алдында соны соқпақ бар. Сол соқпақта 
бүлдіршінді сүріндірмей, жетелеп әкеліп білім 
биігіне шығаратын жан – ұстаз. Оның айтқан 
бір ауыз сөзі шәкірт жадында қалып, берген 
тәлімі өмірлік ұстанымына айналуы мүмкін.

«Алты алаштың баласы бас қосса, төрдегі 
орын – мұғалімдікі». Біртуар ақын Мағжан 
Жұмабаев ұстаздың беделін осылай биіктетіп, 
өсиет еткен. Сондықтан мұғалім еңбегінің 
бағасы шәкіртінің жүрегінде қалдырған ізімен 
өлшенеді.

Бүгінде Атырау облысындағы 200-ден астам 
мектепте 20 мыңнан астам педагогикалық 
қызметкер жұмыс істейді. Заман талабына сай 
олардың жұмысына цифрлық технологиялар 
да дендеп еніп келе жатыр. Оқу-ағарту 
министрлігі мен серіктестердің қолдауымен 5 
мыңға жуық педагогке ChatGPT Edu жүйесінің 
арнайы лицензиялары берілген.

Алайда технология дамығанымен, баланың 
қабілетін танып, бойындағы сенімді оятып, 
арманын қанаттандыратын ұстаздың 
орны бөлек. Өткен оқу жылында облыстық 
зияткерлік олимпиадаларға қатысқан 2100 
оқушының 828-інің жүлдеге ие болуы – соның 
айқын айғағы.

Әр жетістіктің артында шәкірттің 
талпынысы мен ұстаздың маңдай тері бар. 
Өйткені білімді үйретуге болады, ал білімге 
құштарлықты жүрекпен ояту – ұстаздың 
ұлы еңбегі.

Мерекелеріңіз құтты болсын, қадірменді 
Ұстаздар!

Суретте Айнұр Сағынғалиева бейнелеу өнері
Әл-Фараби атындағы Binom scholl мектеп-лицейінің 3 «з» сынып оқушысы Айсана Әнуарқызы

Жарықты артық жақпаңыз!

8

Қаршыға мұрасы қайта 
жаңғырды

10-11

ӘЛЕУМЕТ

Инклюзивті қоғам қалай 
қалыптасады?

13

ҒИБРАТ

Мінез бен мейірім

ӨЗБЕКСТАН РЕСПУБЛИКАСЫНЫҢ 
САМАРҚАНД ҚАЛАСЫНДА ӨТКЕН 
46-ШЫ ДҮНИЕЖҮЗІЛІК ШАХМАТ 
ОЛИМПИАДАСЫНДА ӨНЕР 
КӨРСЕТКЕН АТЫРАУ ӨҢІРІНІҢ 
МАҚТАНЫШЫ ЗАРИНА НҰРҒАЛИЕВА 
ҚАЗАҚСТАН ӘЙЕЛДЕР ҚҰРАМАСЫ 
САПЫНДА КҮМІС ЖҮЛДЕГЕР АТАНДЫ.

Бәсекенің қорытынды 11-ші туры 
тартысты өтіп, қазақстандық шахматшылар 
Польша құрамасымен 2:2 есебімен тең 
түсті. Тартысты доданың нәтижесінде 
ұлттық құрама 18 ұпай жинап, әлемнің 189 
әйелдер командасы арасында мерейлі екінші 
орынды иеленді. Бұл сатыда олар тек Қытай 
құрамасына ғана жол берсе, үздік үштікті 
Үндістан түйіндеді.

Қазақстан намысын бұл дүбірлі додада 
Бибісара Асаубаева, Алуа Нұрман, Меруерт 
Камалиденова, Елназ Қалиахмет және 
атыраулық спортшы Зарина Нұрғалиева 
қорғады. Команданың бас бапкері қызметін 
Павел Коцур атқарды.

Турнир барысында ерекше табандылық 
танытқан отандық құрама жарысты бірде-бір 
рет жеңілмей, жоғары нәтижемен аяқтады. 
Олар қарсыласынан 7 рет басым түсіп, 4 
матчта тең ойнады.

Айта кетейік, бұл – қазақстандық 
шахматшылардың қатарынан екінші рет 
қол жеткізіп отырған күміс жүлдесі. Олар 
бұған дейін, 2024 жылы Будапештте өткен 
олимпиадада да екінші орынды еншілеген 
болатын.

Эльмира ӘБІЛҚАЙЫРОВА

АТЫРАУДА БАЛАЛАР АРАСЫНДАҒЫ 
«ТЕҢ МҮМКІНДІКТЕР» ИНКЛЮЗИВТІ СПОРТ 
ФЕСТИВАЛІНІҢ ОБЛЫСТЫҚ КЕЗЕҢІ ҮШІНШІ РЕТ 
ЖАЛАУЫН КӨТЕРДІ. «ӘДІЛЕТ» ПАРТИЯСЫНЫҢ 
ОБЛЫСТЫҚ ФИЛИАЛЫ МЕН «ДАРЫН» 
ОРТАЛЫҒЫНЫҢ ҰЙЫТҚЫ БОЛҒАН СПОРТТЫҚ 
ДОДАҒА АТЫРАУ ҚАЛАСЫ МЕН ИСАТАЙ, 
МАХАМБЕТ, ИНДЕР, ҚЫЗЫЛҚОҒА, МАҚАТ 
ЖӘНЕ ЖЫЛЫОЙ АУДАНДАРЫНАН ҚҰРАЛҒАН 
7 КОМАНДА РЕСПУБЛИКАЛЫҚ КЕЗЕҢНІҢ 
ЖОЛДАМАСЫН САРАПҚА САЛДЫ.

Сайысқа 100-ден астам спортшы, оның ішінде 45-і 
ерекше қажеттіліктері бар балалар қатысып, бочча, 
жеңіл атлетика, «Біз жеңімпаз боламыз!» эстафетасы 
бойынша сынға түсіп, өзара бақ сынасты.

Фестиваль қорытындысы бойынша үздік командалар мен 
қатысушылар марапатталды.  Жалпыкомандалық есеп бойынша 
І орынды  Исатай ауданының командасы жеңіп алды. ІІ орынға – 
Махамбет ауданы, ІІІ орынға Атырау қаласының командасы ие болды. 

Жеңімпаз команда жарыстың республикалық кезеңіне жолдама алды.
«Әділет» партиясының өкілдері мұндай бастамалар балалардың 

спорттық қабілетін шыңдаумен қатар, олардың өзіне деген сенімін 
арттырып, достық пен өзара қолдау құндылықтарын қалыптастыруға 
ықпал ететінін атап өтті.

РЕСМИ

ХАБАРЛАНДЫРУ
«ҚазТрансОйл» АҚ Атырау мұнай құбыры басқармасы 

Т.Қасымов атындағы МАС атмосфералық ауада ластайтын 
заттардың жол берілетін шығарындылар нормативтерінің 
(ЖБШН), «ҚазТрансОйл» АҚ Атырау мұнай құбыры басқармасы 
Т.Қасымов атындағы МАС ақаба сулармен булану алаңдарына 
шығатын ластаушы заттардың жол берілетін төгінділері 
нормативтерінің (ЖБТН), «ҚазТрансОйл» АҚ Атырау мұнай 
құбыры басқармасы Т.Қасымов атындағы МАС Қалдықтарды 
басқару бағдарламасы жобалары бойынша «ҚазТрансОйл» АҚ 
Атырау мұнай құбыры басқармасы 2026 жылғы 10 қарашада 
сағат 15.00-де Атырау облысы, Махамбет ауданы, Алмалы а.о., 
Береке а. мекен-жайы бойынша Мәдениет үйінде ашық жиналыс 
нысанында қоғамдық тыңдаулар өткізілетіні туралы хабарлайды. 

Жобалау құжаттамасының пакетімен https://ndbecology.gov.
kz/ Бірыңғай экологиялық порталында, сондай-ақ ЖАО сайтында 
https://www.gov.kz/memleket/entities/atyrau-tabigat. 

Барлық ескертулер мен/немесе ұсыныстар қоғамдық 
тыңдаулар өткізу күніне дейін 3 жұмыс күнінен кешіктірмей 
Бірыңғай экологиялық порталда, сондай-ақ Kharesova@
kaztransoil.kz, Nurpeisova2@kaztransoil.kz және atr_priroda@mail.
ru. электронды пошталарында қабылданады.  

Қосымша ақпаратты Атырау қ., З.Ғұмаров көшесі, 94 мекен-
жайы және 8(7122)931-284/931-738 телефондары бойынша алуға 
болады.

«Атырау Жарық» ЖШС-нің электр 
энергиясын бөлшек саудамен өткізуге 

арналған шекті бағасы келісілді
Қазақстан Республикасы Ұлттық экономика министрлігі 

Табиғи монополияларды реттеу комитетінің Атырау облысы 
бойынша департаменті «Атырау Жарық» ЖШС-нің электр 
энергиясына бағаның алдағы өсу туралы ақпаратын қарады.

Осыған дейін бұқаралық ақпарат құралдарында хабарланғандай 
«Атырау Жарық» ЖШС-ы тұрғындарға тарифті 1 кВт/сағат үшін 
28,98 теңге дейін немесе 30%-ға (6,69 теңге) өсіруді ұсынған 
болатын.

Қарау нәтижелері бойынша Департамент «Атырау Жарық» 
ЖШС-нің тұрмыстық тұтынушылар үшін электр энергиясын 
бөлшек саудада өткізу қызметінің бағасын 24,52 теңге/кВт·сағ 
(ҚҚС-сыз) мөлшерінде келісіп, бұл 10%-ға немесе 2,23 теңге/
кВт·сағ-қа өскенін білдіреді.

«Атырау Жарық» ЖШС бағаларының өзгеруінің негізгі 
себептері – энергия өндіруші және энергия беруші ұйымдар 
тарифтерінің өсуі, ұлттық жоба бойынша шығыстардың енгізілуі, 
сондай-ақ қызметкерлердің жалақысының ұлғаюы.

Жаңа баға 2026 жылғы 1 қазаннан бастап қолданысқа 
енгізіледі.

  Өлшем бірлігі ҚҚС-сыз 
бағасы

ҚҚС-мен 
бағасы

Тауар өндіруге, жұмыстарды орындауға және 
қызметтерді көрсетуге байланысты емес 
жарықтандыру және басқа да қажеттіліктер үшін  
электр энергиясын пайдаланатын тұтынушылар  
(тұрғындар) теңге/кВт/сағ. 24,52 28,4432

оның ішінде: жеке тұлғалардың тұтыну көлеміне қарай электр энергиясына сараланған тарифтер

Электр плиталарын пайдаланатын жеке тұлғалар үшін:

1 деңгей – 1 тұрғынның тұтыну көлемі –  110кВт/сағ.,  
жалғыз тұратын зейнеткерлер –  130кВт/сағ.

теңге/кВт/сағ. 23,22 26,9352
2 деңгей – 1 тұрғынның тұтыну көлемі – 110-нан 
190кВт/сағ.дейін,  
жалғыз тұратын зейнеткерлер – 130-190кВт/сағ. 
аралығында теңге/кВт/сағ. 29,42 34,1272
3 деңгей – 1 тұрғынның тұтыну көлемі – 190кВт/сағ. 
көп теңге/кВт/сағ. 36,78 42,6648
Электр плитасын пайдаланбайтын жеке тұлғалар үшін:

1деңгей – 1 тұрғынның тұтыну көлемі – 90 кВт/сағ.                                           
жалғыз тұратын зейнеткерлер –  110кВт/сағ

теңге/кВт/сағ. 22,82 26,4712
2 деңгей – 1 тұрғынның тұтыну көлемі – 90-нан 
170кВт/сағ. дейін,  
жалғыз тұратын зейнеткерлер – 110-170кВт/сағ. 
аралығында теңге/кВт/сағ. 29,42 34,1272
3 деңгей – 1 тұрғынның тұтыну көлемі – 170кВт/
сағ. көп теңге/кВт/сағ. 36,78 42,6648

 «Атырау мұнай өңдеу зауыты» ЖШС 2026-2029 
жылдарға арналған экологиялық әсер етуге рұқсатты алу 
туралы арызын қарау бойынша ашық жиналыс түрінде 
қоғамдық тыңдаулар өткізетінін хабарлайды. Қоғамдық 

тыңдаулар 2026 жылдың 6 қарашада сағат 15.00-де, Атырау 
қаласы, Абай көшесі 5, «Каспиймұнайгаз «ҒЗЖИ» АҚ» 

ғимараты, акт залы мекен-жайы бойынша, және онлайн 
форматта (ZOOM арқылы) өтеді.

Учаскенің географиялық координаттары: 51°55’32.63, 47° 4’24.92
Әсер ету аумағының географиялық координаттары: 
Оңтүстік - 51°55’35.18»В, 47° 3’20.28»С
Батыс - 51°53’59.77”B, 47° 3’55.07”C
Солтүстік - 51°54’55.77”B, 47° 5’10.93”C
Шығыс - 51°57’11.30”B, 47° 4’24.42”C
Онлайн қосылуға сілтеме:
https://us02web.zoom.us/j/2102804655?pwd=nVpb8ddaDmMC2FXbSh

tDbbR49MfgDW.1&omn=88567055259 
Конференция идентификаторы: 210 280 4655
Кіру коды: 1234
Жоспарланған қызметтің бастамашысы: «Атырау мұнай өңдеу 

зауыты» ЖШС-і, БСН 040740000537, Қазақстан Республикасы, Атырау 
қаласы, З.Қабдолов көшесі 1 құрылымы, электрондық пошта және 
телефон нөмірі  - m.borashova@anpz.kmg.kz, 8(7122) 25-95-27.

Мемлекеттік экологиялық сараптама нысандарының құжаттамасын 
әзірлеушілердің деректемелері және байланыс деректері: «Каспиймұнайгаз 
«ҒЗЖИ» АҚ», 060007, Атырау қ., Абай көшесі 5, БСН 011040002347, 
8(7122) 99-28-04

Жобалық құжаттама келесі сайттарда орналастырылған: https://
ndbecology.gov.kz және https://www.gov.kz/memleket/entities/
atyrautabigat?lang=ru

Қоғамдық тыңдауға шығарылатын құжаттарға қатысты ескертулер 
мен ұсыныстар «Қоршаған орта мен табиғи ресурстардың жай-күйі туралы 
ұлттық деректер банкі» https://ndbecology.gov.kz орналастырылады, 
сондай-ақ «Атырау облысының Табиғи ресурстар және табиғат 
пайдалануды реттеу басқармасы» ММ атына жолданады: Атырау облысы, 
Атырау қ., Әйтеке би көшесі, 77, e-mail: atr.priroda@atyrau.gov.kz, тел.: 
+7 (7122) 35-45 59.

Қосымша ақпаратты m.borashova@anpz.kmg.kz эл. адресі мен +7 
(7122) 25-95-27 телефон нөмірі бойынша байланысып алуға болады.

А д а л д ы қ  п е н  з а ң  т а л а п т а р ы н 
сақтау – мемлекеттік қызметтің басты 
қағидаттарының бірі. Осы бағыттағы 
талаптарды қызметкерлерге кеңінен түсіндіру 
мақсатында Атырау облысы бойынша Ішкі 
мемлекеттік аудит департаментінде сыбайлас 
жемқорлықтың алдын алу мәселелеріне 
арналған түсіндіру шарасы өтті.

Жиын барысында сыбайлас жемқорлыққа 
қарсы заңнамадағы негізгі  талаптар 
мен өзгерістер таныстырылды. Әсіресе 
мемлекеттік қызметшілер мен мемлекеттік 
функцияларды орындауға уәкілеттік берілген 
тұлғалардың қаржылық бақылау шараларын 
сақтауы, декларация тапсыру тәртібі және 
сыбайлас жемқорлыққа қарсы шектеулерге 
қатысты талаптарға назар аударылды.

Сондай-ақ қызметтік өкілеттікті жеке 
басының мүддесіне пайдалануға, қызметтік 
және өзге де ақпаратты заңсыз қолдануға, 
шетелдік банктерде шоттар ашуға, сондай-ақ 
заңда белгіленген өзге де шектеулерді бұзуға 
жол берілмейтіні айтылды. 

Ж и ы н д а  ж а қ ы н  т у ы с т а р д ы ң , 
жұбайлардың, жекжаттардың және заңнамада 
көрсетілген өзге де байланысты тұлғалардың 
бір-біріне тікелей бағыныста қызмет 
атқаруына қатысты талаптар да түсіндірілді. 
Жаңа заңнамада бұл бағыттағы ұғымдардың 
аясы кеңейтілгені атап өтілді.

Бұдан бөлек, мемлекеттік қызметшілердің 
сыйлықтар мен материалдық сыйақыларды 
қабылдауына қатысты шектеулер сөз 
болды. Заң талаптарына сәйкес, белгілі бір 
жағдайларда алынған қаражат республикалық 
бюджетке аударылуға, ал сыйлық уәкілетті 
органға белгіленген мерзім ішінде өтеусіз 
берілуге тиіс.

Кездесуде сыбайлас жемқорлық құқық 
бұзушылықтары үшін әкімшілік және 
қылмыстық жауапкершілік мәселелеріне де 
тоқталды.

– Қолданыстағы нормаларда айыппұл 
салу, мүлікті тәркілеу, белгілі бір лауазымды 
атқару  құқығынан айыру және  бас 
бостандығын шектеу немесе айыру секілді 

жауапкершілік түрлері қарастырылған, - 
дейді Мемлекеттік қызмет істері Агенттігі 
Атырау облысы бойынша департаментінің 
бас маманы Гаухар Жарасова. 

Жиын соңында сыбайлас жемқорлықтың 
алдын алуда заң талаптарын білумен қатар, 
адалдық мәдениетін қалыптастырудың 
маңызы атап өтілді. Презентацияда «Адал 
азамат» қағидаты заңды құрметтейтін, 
жауапкершілікті сезінетін, адал еңбекті 
бағалайтын азаматтық ұстаным ретінде 
сипатталды.

Мұндай түсіндіру шараларының негізгі 
мақсаты – қызметкерлердің құқықтық 
сауаттылығын арттырып,  сыбайлас 
жемқорлық тәуекелдерінің алдын алу 
және мемлекеттік қызметтегі ашықтық пен 
адалдық қағидаттарын нығайту.

Зоя САПАРОВА,
Атырау облысы бойынша

Ішкі мемлекеттік аудит департаменті
басшысының орынбасары, Әдеп 

жөніндегі уәкіл

Сыбайлас жемқорлыққа қарсы мәдениет

МӘДЕНИЕТ САЛАСЫНЫҢ 150-ГЕ ЖУЫҚ ҚЫЗМЕТКЕРІ МЕН 
ЖАСТАРДЫҢ БАСЫН ҚОСҚАН «МӘДЕНИЕТ МАРАФОНЫ» 
ЖЕКСЕНБІ КҮНІ ТАҢҒЫ САҒАТ 7:00-ДЕ БАСТАЛДЫ. ЖАЙЫҚ 
ӨЗЕНІ ЖАҒАЛАУЫНДАҒЫ ЖҮГІРУ АЛАҢЫНДА ӨТКЕН 
СПОРТТЫҚ ИГІ БАСТАМАНЫҢ БАСТЫ МАҚСАТЫ – ӨҢІР 
ТҰРҒЫНДАРЫ МЕН САЛА ҚЫЗМЕТКЕРЛЕРІ АРАСЫНДА 
САЛАУАТТЫ ӨМІР САЛТЫН КЕҢІНЕН НАСИХАТТАУ ЖӘНЕ 
БҰҚАРАЛЫҚ СПОРТТЫ ДАМЫТУ.

Марафон тек спорттық жарыспен шектелген жоқ. Қатысушылар 
өзен жағалауымен 2 шақырымдық қашықтықты сәтті еңсеріп, белсенді 
өмір салтын үлгі етті. Қоғамдағы құқықтық тәртіпті дәріптеуге 
бағытталған шара жастарды нашақорлық пен өзге де жат қылықтардан 
аулақ болуға үндеді.

Облыстық мәдениет және тілдерді дамыту басқармасының 
басшысы Әбіл Жоламановтың айтуынша, бұл бастама мәдениет 
қызметкерлерін спортқа баулып қана қоймай, сала өкілдерін өзара 
бір ортаға біріктіруге зор үлес қосады.

Жайық жағалауындағы таңғы марафон қатысушылардың бірлігін 
нығайтып, ортақ мақсатқа жұмылдырды және спорттың адам 
өміріндегі маңызын тағы бір мәрте айқын көрсетті.

*Салауатты өмір

*Фестиваль

*Таза Қазақстан

Жайық жағалауындағы 
марафон

Жеңімпаздарға жолдама берілді

Резерват қызметкерлері 
мен Абай атындағы оқушылар 
орталығы бірлесіп ұйымдастырған 
іс-шараға 20-дан астам оқушы, 
ұ с т а з д а р  ж ә н е  р е з е р в а т 
қызметкерлері қатысты. Сайыс 
кезінде түрлі тапсырмаларды 
орындап, спорттық шеберліктерін 
шыңдаған балалар қоршаған 
ортаны қорғау мен табиғатты 
аялаудың маңызын түсінуге 
тырысты.

– Бұл шара алғаш рет өткізіліп 
отыр.  Себебі  биылғы оқу 
жылында туризм оқу үйірмесі 
ашылған болатын. Оқушылар 
өте жоғары көңіл-күйде шараға 
белсене атсалысып жатыр, - 
дейді Абай атындағы оқушылар 

орталығының басшысы Дарина 
Сиғуатова.

Туристерге бірнеше бағыт 
бойынша қызмет көрсететін 
«Ақжайық» мемлекеттік табиғи 
резерваты қызметкерлерінің 
айтуынша, мұндай шаралар 
жастар арасында табиғи аумақты 
кеңірек таныстыру мақсатында 
бұған дейін Талқайраң елді 
мекенінде ұйымдастырылған 
екен. Ал резерват аумағында эко-
жорық алғаш рет өткізіліп отыр.

Белсенді әрі пайдалы демалыс 
мәдениетін қалыптастыруға 
бағытталған бұл шара жас 
ұ р п а қ т ы ң  т у ғ а н  ж е р д і ң 
табиғатына деген сүйіспеншілігін 
арттыра түсті.

«ТАЗА ТАБИҒАТ – 
ТАРТЫМДЫ ТУРИЗМ» 
ТАҚЫРЫБЫНДА 
«АҚЖАЙЫҚ» МЕМЛЕКЕТТІК 
ТАБИҒИ РЕЗЕРВАТЫНЫҢ 
БАСТАМАСЫМЕН 
ҰЙЫМДАСТЫРЫЛҒАН 
ЭКО-ЖОРЫҚ ЖАС 
САЙЫСКЕРЛЕРДІҢ 
ТУРИСТІК ДАҒДЫЛАРЫ МЕН ТАПҚЫРЛЫҚТАРЫН 
СЫНҒА САЛДЫ.

Туристік дағды сынға түсті

Жаңалықтар топтамасын дайындаған Эльмира ӘБІЛҚАЙЫРОВА

Атырау ауылдық округі әкімінің, әкім орынбасарының 
2026 жылдың 4 тоқсанындағы жеке тұлғалар мен заңды тұлғалар өкілдерін 

жеке қабылдау кестесі

№ Аты- жөні, тегі Лауазымы Қабылдау күні, уақыты Қызмет телефоны
1 Халмурзин Нұрлан 

Жалғасұлы
Округ әкімі Әр аптаның жұма күні

сағат: 09.00-12.00
24-72-50

Ескерту: Күні бұрын жазылу Атырау ауылы, Қ.Балманов 62 үй мекен-жайы бойынша орналасқан. Атырау ауылдық округі әкімі аппаратының 
қабылдау бөлімінде жүргізіледі. Тел: 24-72-50.

Сенім телефоны
Атырау ауылдық округі әкімі аппараты 8(7122) 24-72-50 сенім телефоны жұмыс жасайтындығы туралы 

хабарлайды. Округ әкімі аппаратының қызметкерлері тарапынан Әдеп кодексінің талаптары бұзылған немесе сыбайлас 
жемқорлық көріністері анықталған жағдайда көрсетілген телефон нөміріне хабарласуға болады.

Қазақстан Республикасы Ұлттық экономика 
министрл і г і  Табиғи  монополияларды рет т еу 
Комитетінің Атырау облысы бойынша департаментінің 
30 қыркүйек 2026 жылғы №58-НҚ бұйрығына сәйкес, 
«Атырау жылу жүйелері» ЖШС-нің жылу энергиясын 
беру, бөлу және өткізу бойынша реттеліп көрсетілетін 
қызметіне тарифтің шекті деңгейі бекітілді, соның 
ішінде:

Орташа өткізу тарифінің мөлшері ҚҚС-сыз 1 
Гкал үшін 22 398,67 теңгені құрайды, оның ішінде 
тұтынушылар топтары бойынша:

– Жеке тұлғалар үшін орташа өткізу тарифі 1 Гкал 
үшін (ҚҚС-сыз) 6 114,50 теңгені құрайды, оның ішінде:

жылу энергиясын есептеу аспаптары бар тұтынушылар 
үшін – 5 615,18 теңге 1 Гкал үшін (ҚҚС-сыз);

жылу энергиясын есептеу  аспаптары жоқ  
тұтынушылар үшін – 7 291,39 теңге 1 Гкал үшін (ҚҚС-
сыз);

ескі, авариялық үй-жайларда, барак үлгісіндегі 
үйлерде тұратын және орналасқан тұтынушылар үшін – 
6 076,16 теңге 1 Гкал үшін (ҚҚС-сыз);

суды жылыту үшін – 6  076,16 теңге 1 Гкал үшін 
(ҚҚС-сыз).

– Басқа тұтынушылар үшін орташа өткізу тарифі 1 
Гкал үшін (ҚҚС-сыз) 32 197,00 теңгені құрайды, оның 
ішінде:

жылу энергиясын есептеу аспаптары бар тұтынушылар 
үшін – 29 844,51 теңге 1 Гкал үшін (ҚҚС-сыз);

жылу энергиясын есептеу  аспаптары жоқ  
тұтынушылар үшін – 48 838,43 теңге 1 Гкал үшін (ҚҚС-
сыз);

ескі, авариялық үй-жайларда, барак үлгісіндегі 
үйлерде тұратын және орналасқан тұтынушылар үшін – 
32 558,96 теңге 1 Гкал үшін (ҚҚС-сыз);

суды жылыту үшін – 32  558,96 теңге 1 Гкал үшін 
(ҚҚС-сыз).

– Бюджеттік мекемелер үшін орташа өткізу тарифі 
1 Гкал үшін (ҚҚС-сыз)  130  695,74 теңгені құрайды, 
оның ішінде:

жылу энергиясын есептеу аспаптары бар тұтынушылар 
үшін – 123 949,20 теңге 1 Гкал үшін (ҚҚС-сыз);

жылу энергиясын есептеу  аспаптары жоқ 
тұтынушылар үшін – 190  922,88 теңге 1 Гкал үшін 
(ҚҚС-сыз);

ескі, авариялық үй-жайларда, барак үлгісіндегі 
үйлерде тұратын және орналасқан тұтынушылар үшін – 
131 546,97 теңге 1 Гкал үшін (ҚҚС-сыз);

суды жылыту үшін – 131 546,97 теңге 1 Гкал үшін 
(ҚҚС-сыз).

– Жылыту кезеңінде (6 ай) халықтың 1 кв.м. жылыту 
алаңы үшін төлемақысы:

жылу энергиясын есептеу  аспаптары жоқ 
тұтынушылар үшін – 174,99 теңге/м2 (ҚҚС-сыз);

ескі, авариялық үй-жайларда, барак үлгісіндегі 
үйлерде тұратын және орналасқан тұтынушылар үшін – 
145,83 теңге/м2 (ҚҚС-сыз).

– Есептеу аспаптары бар тұтынушыларға 1 м3 суды 
ысыту үшін төлемақы – 292,19 теңге/м3 (ҚҚС-сыз).

– 1 адамға айына суды ысыту төлемақысы – 1 070,96 
теңге/адам (ҚҚС-сыз).

Бекітілген тариф 2026 жылғы 5 қазаннан  бастап 
қолданысқа енгізіледі.

ХАБАРЛАНДЫРУ
2026 жылға арналған жылу энергиясын беру, бөлу және өткізу 

бойынша реттеліп көрсетілетін қызметіне арналған тарифтің шекті деңгейін 
бекіту туралы


